КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республика мутасын ва бокӧ нуӧдан ӧтувъя система пыр 
ортсӧ ва лэдзӧм бӧрся экология боксянь дінмуын канму 
дӧзьӧр збыльмӧдан пӧрадок йылысь” 
Коми Республикаса Веськӧдлан котырлӧн 
2018 во лӧддза-номъя тӧлысь 21 лунся 289 №-а шуӧмӧ 
вежсьӧмъяс пыртӧм йылысь 
Коми Республикаса Веськӧдлан котыр шуис:
1. Пыртны “Коми Республика мутасын ва бокӧ нуӧдан ӧтувъя система пыр ортсӧ ва лэдзӧм бӧрся экология боксянь дінмуын канму дӧзьӧр збыльмӧдан пӧрадок йылысь” Коми Республикаса Веськӧдлан котырлӧн 2018 во лӧддза-номъя тӧлысь 21 лунся 289 №-а шуӧмӧ татшӧм вежсьӧмъяс:
Коми Республика мутасын ва бокӧ нуӧдан ӧтувъя система пыр ортсӧ ва лэдзӧм бӧрся экология боксянь дінмуын канму дӧзьӧр збыльмӧдан пӧрадокын, мый вынсьӧдӧма шуӧмӧн (1 №-а содтӧд):
1) 2 пунктын “(водзӧ – Министерство) да сылӧн мутас органъяс (водзӧ ӧтвылысь – дӧзьӧр нуӧдысь орган)” кывъяс вежны “(водзӧ – дӧзьӧр нуӧдысь орган)” кывъясӧн;
2) 6 пунктӧ содтыны татшӧм сюрӧса мӧд абзац:
“Социальнӧй да экономика боксянь водзынджык сӧвмысь мутасса резидентъяс серти прӧверкаяссӧ нуӧдӧны “Россия Федерацияын социальнӧй да экономика боксянь водзынджык сӧвмысь мутасъяс йылысь” Федеральнӧй оланпаслысь 24 статьяса положениеяссӧ да “Канму контроль (дӧзьӧр), муниципальнӧй контроль збыльмӧдӧм вылӧ уполномочитӧм органъясӧн социальнӧй да экономика боксянь водзынджык сӧвмысь мутасса резидентъяс серти нуӧдан ӧтувъя планӧвӧй прӧверкаяс йылысь” Россия Федерацияса Веськӧдлан котырлысь 2015 во йирым тӧлысь 22 лунся       1132 №-а шуӧмсӧ тӧд вылӧ босьтӧмӧн дінмуын канму дӧзьӧр збыльмӧдан административнӧй уджаланарт серти, кутшӧмӧс дӧзьӧр нуӧдысь орган дасьтӧ да вынсьӧдӧ урчитӧм пӧрадокын.”;
3) 9 пунктса медводдза абзацын, 10 пунктса мӧд абзацын, 11 пунктын, 14 пунктса мӧд абзацын, 19 пунктын “Министерство” кыв лӧсялана вежлӧгын вежны “дӧзьӧр нуӧдысь орган” кывъясӧн лӧсялана вежлӧгын.
2. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                 Л. Максимова
Сыктывкар
2019 вося тӧвшӧр тӧлысь 17 лун

